
Cov lus qhia txog koj ntiag tug uas koj muab tej zaum yuav muab qhia nrog rau lwm tus tsuas yog rau kev khiav cov hauj lwm hauv Wisconsin Kev 
Ua Hauj Lwm (W-2) thiab lwm cov kev pab cuam uas muaj feem [Wis. Statutes, s. 49.83]. 
 

Kuv nkag siab thiab pom zoo hais tias kuv muaj feem xyuam los saib kom kuv thiab kuv tsev neeg muaj 
kev noj qab nyob zoo.  Wisconsin Kev Ua Hauj Lwm (W-2) yuav pab kuv nrhiav thiab tuav ib txoj hauj lwm 
kom kuv ua tau raws li kuv qhov uas muaj feem ua.  Yog hais tias kuv tsim nyog rau W-2, kuv pom zoo ua 
li cov nram qab no: 
 

COV CAI UA HAUJ L WM 

 Kuv cov hom phiaj yog nrhiav thiab tuav ib txoj hauj lwm uas kuv yuav ua tau.  Yog hais tias muab 
kuv tso ua ib txoj hauj lwm hauv W-2, kuv tseem yuav nrhiav thiab txais hauj lwm.  Tej zaum kuv 
yuav tsis tsim nyog rau W-2 yog hais tias kuv tsis kam txais ib txoj hauj lwm, tsum tsis ua hauj lwm, 
los sis raug rho tawm hauj lwm yam uas tsis muaj ib qho kev tsim nyog.  

 Kuv yuav ntsib ib Tus Neeg Pab Tswv Yim Fab Nyiaj Txiag thiab Kev Ua Hauj Lwm (Financial and 
Employment Planner (FEP).  Kuv to taub tias yog kuv tau ib txoj hauj lwm los yog kuv yeej ua tau ib 
txoj hauj lwm, tej zaum kuv yuav raug muab tso rau hauv ib qhov kev pab tswj hwm (case 
management position) (CMU los yog CMJ) thiab tau txais kev pab nrhiav hauj lwm ua, ceev txoj hauj 
lwm kom txhob poob los yog nrhiav ib txoj hauj lwm them nyiaj zoo dua, tab sis kuv yuav tsis tau 
txais nyiaj ntsuab. Yog tias kuv tseem ua tsis tau hauj lwm, tej zaum kuv tus FEP yuav muab kuv tso 
rau ib qhov hauj lwm them nyiaj ntawm W-2 nram qab no uas yuav muab kuv tso rau qhov twg 
ntawd yog nyob ntawm kuv keeb kwm ua hauj lwm thiab ua tau hauj lwm li cas: 

 Sib Seb Txoj Hauj Lwm Sib Phim (TEMP): Txoj hauj Lwm los ntawm hauj lwm uas tej zaum 
yuav ntiav kuv mus tas li. Yog hais tias muab ntiav rau hauj lwm, kuv ua hauj lwm yuav tau them 
kuv tsawg kawg nkaus nyiaj li txoj cai pub them rau cov sij hawm kuv ua hauj lwm 

 Hauj Lwm Pab Zej Zos (Community Service Job) (CSJ):  Kev Ua Hauj Lwm Rau Pub Zej Zog 
(Community Service Job) (CSJ):  Ib txoj kev nrhiav hauj lwm thiab qhia hauj lwm uas txhawb lub 
zej zog thooj txhij thaum pab npaj kuv mus ua hauj lwm.  Kuv yuav tau nyiaj them ib hlis twg uas 
kuv koom nrog W-2 cov tes dej num kev kawm hauj lwm txog 40 teev ib lub lim tiam twg.  Feem 
ntau, tsuas kheev kawm ntawv thiab kawm hauj lwm txog 10 teev ib lim tiam twg xwb. 

 Kev pauv Hloov hauv W-2 (W-2T):  Yog kuv koom tsis tau nrog CSJ cov tes dej num, yuav 
muab kuv tso rau hauv W-2 T.  Kuv yuav tau nyiaj them ib hlis twg uas kuv koom ua W-2T cov 
tes dej num txog 40 teev ib lim tiam twg.  Feem ntau, tsuas kheev kawm ntawv thiab kawm hauj 
lwm txog 12 teev ib lim tiam twg xwb. 

 Kuv nkag siab hais tias kuv yuav tsum tau koom rau hauv tag nrho cov dej num uas muab rau kuv 
hauv kuv Daim Ntawv Npaj Ua Hauj Lwm (Employability Plan) (EP). 

 Kuv yuav tsum tau qhia rau kuv tus FEP tam sim ntawd yog hais tias kuv yuav ua tsis tau ib qho 
dej num twg uas nyob hauv kuv daim EP vim hais tias kuv tsis muaj neeg zov me nyuam, ua tsis 
tau hauj lwm vim muaj mob, yuav tsum tau mus nram tsev hais plaub los sis vim muaj lwm yam.  
Yog hais tias kuv muaj ib tug mob uas yuav muaj feem rau kuv qhov peev xwm ua hauj lwm, tej 
zaum yuav kom kuv koom rau hauv ib qho kev soj ntsuam mob los sis lwm hom kev soj ntsuam 
los xyuas seb kuv puas yuav xav tau ib co kev pab tshwj xeeb los sis lwm cov kev pab.  Yog hais 
tias kuv tsis kam koom tes rau hauv qhov kev soj ntsuam no, tej zaum yuav cob cov dej num no 
rau kuv yam uas tsis xav txog tias kuv muaj mob.  

 

 

 

 

 



 

 

 Ua cov ntawv qhia tias tuaj hnub twg rau hnub twjg rau tag nrho cov sij hawm uas kuv tau koom 
hauv W-2 cov dej num.  

 Yog hais tias kuv tsis ua cov dej num uas nyob rau hauv kuv daim EP yam uas tsis muaj ib qho 
kev tsim nyog zoo, cov nram no qhov twg yuav tshwm sim los tau: 

 Yog hais tias kuv tau txoj hauj lwm hauv CSJ los sis W-2T, kuv cov nyiaj tau yuav txo mus 
rau $5.00 rau ib teev twg uas kuv tsis ua qhov uas muab rau kuv ua hauv kuv daim EP yam 
uas tsis muaj ib qho kev tsis nyog zoo. 

 Tej zaum kuv yuav tsis tsim nyog tau kev pab los ntawm W-2 yav tom ntej no mus txog 180 
hnub tom qab kuv daim ntawv thov kev pab zaum kawg.  

 Kuv nkag siab hais tias W-2 cov dej num yuav:  

 muaj raws li tag nrho tsoom fwv thiab xeev cov cai ua hauj lwm thiab cov cai uas siv;  

 muaj raws li tag nrho tsoom fwv, xeev thiab lub zos cov qauv hais txog kev kaj huv ntawm 
cev thiab kev ruaj ntseg thiab yuav tsis muaj kev cais tshwj;  

 tsis kom kuv zam kuv cov cai ua hauj lwm los sis cov cai hauv union; thiab  

 hloov ib tug neeg ua hauj lwm uas tab tom tawm tsam, tsis pub nkag mus ua hauj lwm, los 
sis koom rau hauv lwm qhov teeb meem hais txog kev ua hauj lwm uas hais qhov tseeb xwb. 

 

COV FEEM XYUAM 

 Kuv yuav pab qhia thiab/los sis nrhiav leej niam los sis leej txiv ntawm kuv tus (cov) me nyuam.  
Yog hais tias kuv tsis koom tes nrog rau lub laj fai kom them nyiaj yug me nyuam txog peb (3) 
zaug, kuv yuav tsis tsim nyog rau W-2 lawm los sis kev pab them nqi zov me nyuam lawm kom 
txog thaum kuv koom tes los sis mus rau (6) lub hlis, seb qhov twg yog qhov ntev dua.  

 

 Kuv yuav muab cov pov thawj txog cov lus qhia thaum tim tsum txog li ntawm xya (7) hnub ua 
hauj lwm.  Kuv yuav qhia txog cov kev hloov hauv cov nyiaj tau, cov khoom ntaus tau ua nyiaj, 
thiab kev pauv hloov hauv tsev neeg li ntawm 10 hnub.  Kuv yuav qhia txog qhov kuv tus (cov) 
me nyuam tawm mus lawm li ntawm tsib (5) hnub.  Yog hais tias kuv txhob txwm qhia cov lus 
cuav, tej zaum kuv yuav raug foob thiab. 

 

 Kuv to taub tias kuv yuav tsum qhia rau kuv tus neeg ua haujlwm yog hais tias kuv tau 
raug txim ntawm ib tug yeeb tshuaj txhaum loj rau ib tug ua txhaum uas tshwm sim tsis 
pub dhau rau hnub tsib xyoos.  Yog hais tias kuv tsis kom muab cov lus qhia no, tej zaum 

yuav tsis kam muab cov kev pab W-2 rau kuv.  Yog hais tias kuv raug lub txim ua txhaum txog 
kev hauj tshuaj txhaum cai loj thiab muab kuv tso rau hauv ib txoj hauj lwm hauv CSJ los sis W-
2T, kuv yuav tsum tau kam tso ntshav mus soj ntsuam seb puas muaj yeeb tshuaj nyob hauv lub 
cev.  Yog hais tias pom tias muaj yeeb tshuaj hauv kuv lub cev thaum uas qhov kev soj ntsuam 
ntawd yuav muab kuv cov nyiaj txo.  Yog hais tias kuv tsis kam tso ntshav mus soj tnsuam seb 
puas muaj yeeb tshuaj nyob hauv kuv lub cev, tej zaum kuv yuav tsis tsim nyog rau cov kev pab 
los ntawm W-2. 

 

 Kuv nkag siab hais tais kuv yuav tsum tau muaj neeg zov kuv tus me nyuam kom tsim nyog 
thaum uas kuv koom rau hauv W-2.  Kuv yuav hu tau rau lub laj fai Nrhiav Chaw Zov Me Nyuam 
thiab Kev Pab Xa Mus kom los pab kuv nrhiav qhov chaw zov me nyuam.  Yog hais tias kuv 
nrhiav tsis tau ib qho chaw zov me nyuam kom tsim nyog kuv yuav qhia rau kuv tus FEP.  

 

 Kuv nkag siab hais tias yuav tsis nce cov nyiaj CSJ thiab W-2T yog hais tias kuv muaj me nyuam 
ntxiv.  

 

 Kuv yuav xyuas kom kuv cov me nyuam mus kawm ntawv.  Yog hais tias lawv tsis mus kawm 
ntawv, tej zaum kuv cov nyiaj yuav raug txo.   

 

 Kuv yuav hais qhia txog ib qho txawv txav ntawm cov nyiaj khwv tau los lossis tsis yog cov nyiaj 
khwv tau los lossis cov khoom muaj nqi rau hauv lub sijhawm kaum (10) hnub. Kuv nkag siab 



 

 

tias yog kuv tsis hais qhia txog qhov txawv txav no, tej zaum kuv yuav tau them cov nuj nqi uas 
kuv tsis muaj cai tau txais ntawd rov qab rau W-2. 

 

 Yog hais tias kuv tau cov nyiaj W-2 yuam kev, kuv yuav tsum tau them rov qab.  
 

 Kuv to taub tias kuv yuav tsum tsis txhob muab lus los yog ntaub ntawv tsis yog rau W-2 qhov 
chaw khiav hauj lwm hais txog kuv tus kheej los yog cov neeg hauv kuv tsev neeg 

 

 Kuv to taub tias kuv yuav tsis tau txais W-2 los yog kuv cov nyiaj W-2 yuav raug muab txiav tu 
yog kuv los yog pom tias ib tug neeg hauv kuv tsev neeg nrog rau qhov kuv paub tau txhob txwm 
muab cov lus tsis yog xwv kuv thiaj muaj feem tsim nyog los yog nyob rau qhov tau txais W-2 
cov kev pab.  Kuv yuav tsis muaj feem tsim nyog tau txais W-2 ntev txog 6 lub hlis rau thawj 
zaug, 12 lub hlis rau zaum ob thiab tas mus lub neej rau zaum peb. Tej zaum kuv tseem yuav 
raug foob rau kev dag txhaum txoj cai yog kuv txhob txwm muab lus qhia tsis yog kom tau txais 
cov nyiaj los yog cov kev pab.  

 

MUAJ KEV PAB RAU FEEM LUB CEV UA TSIS TAUS 
 

Kuv nkag siab hais tias yog hais tias kuv muaj ib feem ntawm lub cev uas ua tsis taus, tej zaum kuv yuav 
tsim nyog tau kev pab uas hu ua kev pab uas tsim nyog los ntawm lub laj fai W-2 los pab kom kuv koom 
tau rau hauv cov dej num ua hauj lwm thiab dej num xyaum.   
 

Ib feem ntawm lub cev uas ua tsis taus yog dab tsi?  Lub ntsiab lus ntawm lo lus ib feem ntawm lub cev 
uas ua tsis taus nyob rau hauv txoj cai Americans with Disabilities Act (ADA) mas nws hais meej heev thiab 
tej zaum yuav tsis zoo tib yam li lub ntsiab lus uas siv los ntawm lwm cov kev pab cuam thiab kev pab.  
Nyob rau hauv ADA, ib tug neeg muaj kev tiv thaiv tsis pub muaj kev cais tshwj raws qhov uas ib feem 
ntawm nws lub cev ua tsis tau yog hais tia lawv muaj ib qho kev uas muaj feem cuam tshuam rau lawv 
qhov peev xwm los siv lub cev ua hauj lwm (piv txwv li: taug kev, pom, ua pa, hnov lus, zoo li no txuas mus) 
los sis muaj ib qho kev puas hlwv (piv txwv li: kawm tsis tau zoo, muaj kev tu siab, muaj keeb kwm quav ub 
quav no, txhawj xeeb, ntshai, lwm yam zoo li no txuas mus).  Tsis yog hais tias tag nrho cov kev txwv yuav 
yog ib feem ntawm lub cev uas ua tsis taus nyob rau hauv ADA.  Cov neeg tej zaum yuav tsum tau muab 
ntaub ntawv los sis pov thawj los ntawm ib tug neeg kho mob hais txog seb qhov uas ib feem ntawm lub 
cev uas ua tsis taus yog dab tsi thiab nws mob loj npaum li cas. 
 

Muaj kev pab dab tsi?  Tej zaum yuav muaj cov kev pab kom cia ib tug neeg uas muaj ib feem ntawm lub 
cev uas ua tsis taus mus koom rau hauv cov dej num ua hauj lwm los sis xyaum.  Txhua tus neeg tej zaum 
yuav xav tau cov kev pab sib txawv nyob ntawm nws feem ntawm lub cev uas ua tsis taus.  Ib qho kev thov 
kev pab yuav muab los soj ntsuam ib tug dhau ib tug los xyuas seb puas muaj qhov uas ib feem ntawm lub 
cev uas ua tsis tau uas ua rau tus neeg ntawd koom nyuaj rau hauv cov dej num xyaum thiab ua hauj lwm 
thiab yog muaj, nws xav tau hom kev pab dab tsi. 
 
Ib co piv txwv ntawm cov kev pab uas tej zaum yuav muaj yog:  
 

 Muab los sis hloov me ntsis ntawm lub twj los sis cov twj siv kom ib tug neeg uas muaj ib feem 
ntawm lub cev uas ua tsis taus thiaj li siv tau; 

 Hloov lub sij hawm ua hauj lwm los sis xyaum kom ib tug neeg uas muaj ib feem ntawm lub cev uas 
ua tsis taus thiaj li tseem koom tau; 

 Hloov me ntsis ntawm cov kev xeem los sis cov lus qhia uas yuav tsum tau muaj rau ib qho kev pab 
cuam nrhiav hauj lwm los sis xyaum kom ib tug neeg uas muaj ib feem ntawm lub cev uas ua tsis 
taus thiaj li xeem tau los sis nkag siab cov lus qhia ua;  

 Muaj cov neeg nyeem ntawv thiab txhais lus piav tes los pab cov neeg uas muaj ib feem ntawm lub 
cev uas ua tsis taus nkag siab seb hais li cas los sis nkag siab cov lus sau rau hauv ntawv uas kom 
lawv nyeem; thiab  

 Hloov me ntsis rau cov tuam tsev los sis cov chaw kom cov neeg uas muaj ib feem ntawm lub cev 
uas ua tsis taus thiaj li nkag tau rau hauv thiab siv tau cov tuam tsev uas muaj rau tag nrho lwm cov 



 

 

neeg ua hauj lwm (piv txwv li: chav dej, chaw nres tsheb, cov kev ntxhab kom mus los tau thiab qhov 
rooj uas siv hluav taws xob qhib, lwm yam zoo li no).  

 
Yog hais tias kuv xav hais tias kuv yog ib tug neeg uas muaj ib feem ntawm lub cev uas ua tsis taus 
thiab yuav xav tau kev pab rau kuv feem ntawm lub cev uas ua tsis taus thaum uas kuv koom rau hauv 
qhov kev pab cuam W-2, kuv yuav nrog kuv tus neeg FEP tham txog qhov no.    
 

W-2 COV SIJ HAWM UAS TXWV 

 Kuv to taub tias kuv kev koom rau hauv qhov TEMP, Community Service Job los yog W-2 
Transition yog pub nyob ntev txog 24 lub hlis. 

 Hauv kuv lub neej, tsuas yuav them nyiaj ua hauj lwm hauv W-2 mus 60 lub hlis (5 xyoos) xwb.  
Txhua lub hlis uas them nyiaj rau kuv thaum ua txoj hauj lwm hauv W-2, txawm tias kuv tsis tau 
nyiaj vim hais tias kuv tsis ua raws li tau tso rau hauv kuv daim ntawv Npaj Ua Hauj Lwm yam 
uas tsis muaj ib qho kev uas tsim nyog.  Lub sij hawm txwv tsis suav rau cov hauj lwm tswj ntaub 
ntawv hauv W-2, Kev Pab Them Nqi Zov Me Nyuam, Medicaid, los sis FoodShare. 

 Cov sij hawm txwv tsis pub ntev tshaj yuav tsis muab suav rau yog thaum kuv tus me nyuam 
hnub nyoog tsis tau muaj 8 lub lis piam (weeks).  Yog kuv tus me nyuam yug los tau ntau tshaj 
10 lub hlis tom qab kuv tau txais AFDC/W-2 thawj zaug, cov sij hawm tsis pub tshaj yuav muab 
suav tshwj tias ntshe tus me nyuam yog quab yuam deev muaj (sexual assault) los yog ib tus 
txheeb ze deev muaj (incest) thiab kuv tau qhia paub lawm. 

 Kuv to taub tias kuv tus FEP yuav nrog kuv xyuas yam tsawg kawg txhua 6 lub hlis seb kuv tau 
siv kuv cov sij hawm tsis pub tshaj 24-lub hlis thiab 60-lub hlis tas li cas lawm.  

 Kuv to taub tias kuv yuav ncua cov sij hawm 24-lub hlis thiab 60-lub hlis mus txiv tau.  Qhov no 
ua tau yog kuv ua tau raws li qeev yam hauj lwm kom kuv ua.  W-2 qhov chaw khiav hauj lwm 
yuav tsum nrog kuv xyuas thiab txiav txim seb kuv puas ua raws li cov hauj lwm kom kuv ua 
thaum kuv yuav tas kuv cov sij hawm tsis pub tshaj.  Kuv yuav nug tau kuv tus FEP txhua lub sij 
hawm seb kuv tshuav sij hawm npaum cas thiab seb kuv puas yuav tau sij hawm ncua mus ntxiv 
yog kuv twb nyob ze rau qhov yuav tas ntawm kuv cov sij hawm tsis pub tshaj. 

 

Kuv nkag siab thiab pom zoo: 

 Kuv yuav tsis tsim nyog rau W-2 ib txoj hauj lwm yog hais tias kuv tsis kos npe rau Daim Ntawv Cog 
Lus Koom Tes no. 

 Kuv xaiv tau qhov uas tsis yuav cov nyiaj ua hauj lwm los ntawm W-2 thiab tseg cov hli uas muaj 
kev txwv ntawd thaum tsim nyog rau W-2 es siv rau yav tom ntej.   

 Ua raws li tag nrho cov nqe lus hauv Daim Ntawv Cog Lus Koom Tes no.  Tej zaum kuv yuav koom 
tsis tau yav tom ntej no yog hais tias kuv tsis koom tes nrog rau lub laj fai W-2.  

 

Tus Neeg Thov Kev Pab/Tus Neeg Koom Kos Npe  Hnub Tim Kos Npe 

Lwm Tus Neeg Koom Uas Yog Neeg Laus Hauv Pawg W-2 Kos Npe  Hnub Tim Kos Npe 

 

Kuv tau tshab txhais cov nqe lus thiab qhov uas yuav tsum tau ua ntawm kev koom tes hauv  

W-2 txoj hauj lwm thiab teb tus neeg thov kev pab cov lus nug raws li qhov uas kuv paub.  Kuv 

ua pov thawj rau cov mem tes uas kos rau hauv daim ntawv cog lus koom tes no.  
Lub Laj Fai Tus Neeg Ua Pov Thawj Kos Npe  Hnub Tim Kos Npe 

 

 


